Kughbonku kua Pol kele' ki de’

Erom
yaab nno

Na wongeh kugbonku kuu te

m (0]

Yesu ya tond Pol ne kele' kugbonku kuu no.
U yé Suf ne, ki maa' Tars ya du ni. U la ben
Kujotiekpaaku ya gbonku ya gber monmonm ne, ki
yé Farisien, ka s¢ yiko ya gber bo. Ula jendeh Kristo
yaab ceen ne. Ne ki ti 14 joh Damas bd wo 1i ti jende
ni’'mo bd yaab. Kristo jie' wo usen, ki tien' wo u’yo,
ne u ji tokeh binib won Kristo ya gber.

Pol ya sen ya jom nta bo ne u kele' kughonku kuu
ki de' Erom yaab. Bi'ni biba 14 teke' Kristo ki jin’
ka yé Sufmbe. Ama Sufmbe ba teke' Kristo ki jin'
ki juore' ki pe yiko bo ya biba lienh ki teh ba na yé
sufmbe nno mo li boh yiko nno ne. Nen bo ne Pol
kele' kugbonku kuu no.

Ki cin liyul 1 ki ti baa iyul 8, Pol ye unisaal
ke yé ubierdaan ne. Ne yiko na 1 fre ki fien nil
biere ni. Ama unil ke li ymere ki rie mitekjim nin
Mifuofianm ya torm bo ne.

Ki cin iyul 9 ki ti baa 11, Pol kele' Uwien ya nib
Israyel yaab nin Kristo yaab ya gher ne. Kristo
yaab ya tekjim te ten busubu ne. Bu'fiaan cin'
Sufmbe ya buol ne. Ama na yé Sufmbe ke ne teke'
Kristo ki jin'. Nin nen ke jo Uwien bie ki yie be ne
ki yih be u’yaab.

Kiciniyul12kitibaa 15, Polwuon' binibli pukeh
Uwien ma bo nin bi li yme nin tob ma bo, ki sure'

ba ya tekjim faa be 1 li ciih ki dienh ba ya tekjim
nafaa nno. U tl fore' nin ifuonde ne (liyul 16).

Ifuonde

1 Min Pol ne kich ne kugbonku kuu. N yé *Yesu
Kristo ya tonsonl ne. Uwien ne yin' nni 11 li yé Yesu
Kristo ya tond, ki géende' nni 1 1i kpaandeh won
Uwien ya gbemonmont. 2 Uwien la puon' te ti ya
gbemonmont ne haali uyoyo, ki cére' u'niobonsoknb
kele' tu uw'gbonku ni. 3 Tu lienh u'Bije bo ne. U
tien' w’ba unisaal ne bi maa' wo *Dafid ya lon-

tunku ni. 4 Ama *Mifuoriaanm bo ne Uwien wuon'
ki ye u yé u’Bije ki cére' u ymobe mituom Ki fie

u'mekrm bitenkpiib ni bo. Won ne yé *Yesu Kristo
ti'Yonbdaan. 5 Won bo ne n laa’ mijuokm ki yé
u’'tond, no u'yel bo 1 1i tokeh inibol ke ki teh be 1
teke wo ki ji, kili boh wo. 6 Ni'mo te inibol nno ni ne,
kime *Yesu Kristo yin' ni'mo ne. 7 N kich kugbonku
kuu 11 de ninbi ba ke te Erom ya du ni Uwien yie
ne, ki yin' ne ki tien' u’'yaab nno ne. Ti’'Baa Uwien
nin Yonbdaan *Yesu Kristo 1 juoke ne, ki de ne
uyenduon.

Pol nuunh wo 11 jo ki ti fuonde Kristo yaab ba te

Eromninno o )
8 Micincinm n li kpie ki faare n’Wien ne. *Yesu

Kristo bo ne n li faareh wo ni’ke bo, kime bi
lienh ugendun ni ni’ke saan ni‘tekjim bd. 9 Won
Uwien wa n sonh nin n’f¢l ke ki dienh wo u’Bije ya
gbemonmont ya tokm ni nno ne yé n'mdnkunl ki
ye n tuu ki tien ni'bd n’kaare ni. 19 N kaareh ki
mich wo uyo ke ki teh u tuo' la, wo 11 de nni usen

11 baa ni’'saan ne. 11 Kime n'nun mjn 1 le ne ki cére
ni le *Mifuofiaanm ya paabu no ki tuore ki li faa

mitekjim ni ne. 12N len' na no ya tingi si: n baa'
ni'saan la, min nin ninbi, wa ke 11 saake u'to ya
gbenent ki fie ti ymobe mitekjim ma nno bo ne. N
ya tekjim 11 saake ni’gbenent, ni'mo yaam 11 saake
n’yaar.

13 N’yaabe, n yie nili ben ki ye n tuu ki bobndeh
1 baa ni'saan neg, ka laan laa' bonl. N yie n’tuonl

11 cuon ni'mo saan ten li cuon' ma iniboto saan
nno ne. 14 Ni yé liwobl ne n’bo 1 toke binib ke

tighemonmont, ba ya nun wende' nin ba yanun na
wende', ba ben niba nin ba na ben niba mo. 15 Nen

bo ne n'nun mdn 1 toke ninbi ba te Erom ni mo
tighemonmont nno.

Tigbemonmont yé Uwien ya tuom ne

16 Fe na nmobe nni tighemonmont ya tokm bo.
Tu yé Uwien ya tuom ne, ki li nmien binib ba ke
teke' tu ki jin": ba yé *Sufmbe mikpickm nin ba
pa yé *Sufmbe mo. 17 Kime tun ne wongeh Uwien
niikeh na bo ki buh binib bigbemdndenb. U niikeh
mitekjim baba bo ne ki buh binib bigbemdndenb
ten ni kele' ma u’ghbonku ni ki ye: «Ugbemdndaan li
fuobe u’tekjim bo ne.»

Binib ke bre ne
18 Uwien wongeh haali paaki b6 ne ki teh

umutuol fii' binib bo. Kime bi sonh ituonbiere
ne ka pe uwbo, ki piendeh tighemdnt ya sen

bi'tuonbiere nno bo. 19 Kime bi ben unisaal li fre
ki bende nd ke Uwien bo. Won Uwien ne wuon' be

né. 20 Imdn, haali unendun ya cincinyo ki 14 baa
fenfennono, nib nakpele kilaa' Wien nin binunbu,
ama bi lenh u rien' tibont ta ne ki bendeh ki teh u
monbe kiyé Uwien, ki ymobe mituom ma njaymobe
gbenm. Nen bo ne ba ji li fre ki ye ba ben wo.

21 Nin bi ben wo ma ke nno, ba kpickreh wo ki ye
u yé Uwien, ka faareh wo mo. Ama bi juore' nin
bi’'yenmaalkuon ne, ka nmobe yenm, ki te libonbonl
ni. 22 Bi yih bi’ba biyenfodenb ne, ki nin ji yé ijor.
23Bidaan' Uwien wanan kpo ya kpiekm, ne kilébe'
ki kpickreh unisaal wa li kpo ya nennenku nin

inuon nin itdan inan ya went nin tiwenbelnkaar ya
nennent.

24 Nen bo ne Uwien seln' be, bi pe bi'yenm yie
na bo, ki sonh tijoknt ya tuon, ki jindeh bi’ba ife.
25Bitaa' kutonnenku ne kilebe' Uwien ya ghemant,
ki pukeh tibont ta Uwien rien' tu, ki sonh itaon ki
dienh tu, ki daan' won Uwien wa rnien' tibont nno
ke ki kpe kupenpeku uyo wa na ymobe ghenm nno.
Ami.

26 Nen bo ne Uwien seln’ be, be 11 1i sonh ife ya
tuon bi’yenm yie ma bo. Ne bi'puob teh nd na kpe
tienm, ki ddan' miduonm nin bijeb, ki duondeh nin
bi’piitob. 27 Bijeb mo daan' miduonm nin bipiib,
bi’'menku koh bijetob ni ki ghiekeh, ne bi teh na na
kpe tienm, ki yé ife nin bi’jetob. Nen bo ne bi lenh
bi'yul bo ya tudere wa kpe bi'tionbiere nno.

28 Ba tonge' Uwien ma nno, ne u seln’ be, be i 1i
ymobe yenmaalfenm, kili teh na nakpe tienm. 29Bi
cére' mitetem ma ke na mon ya bol nin mibierm
nin ununfoke nin iponponbe nin linikul nin
ikdnkdn nin milerkjim nin iyenmaalbiere ne yebre'
nin be. Bi yé bitonnendenb ne, 30 ki yé bitenfuonb,
kiyé Uwien ya nennendb, ki yé bikelnbaandenb, ki
yie tighengt nin tinacenkpekuont, ki yé idukond,
ka boh bi'naambe nin bi’baambe, 31 ki yé ijor, ki
yé binib ba ba du bi’bo, ki yé binunkuondenb, ka
muoh nil cecekm. 32 Bi ben Uwien sien' ki ye binib

teh nno la, bi kpe mikuum ne. Nin nen ke bi tuu
ki teh nno ne, ka juore' nen baba bo, ki licbe' ki
saakreh binitob ba mo teh nno ya gbenent.

2

Uwien li bu unil ke tibuur
1T, sin unil wa biindeh a’to nno, a yie la, 4 li yé
wa ke, a’mo te libiil ni ne Uwien saan. A biindeh
a’to ma nno a biindeh a’ba ne. Kime a biindeh wo
na bo nno, a'mo teh nen ne. 2 Ti ben ki ye Uwien

dich binib ba teh tu ya bont ya tub la, u ymobe
imdn ne. 3 Sin unil wa biindeh binitob ba teh tu ya
bont, ki mo teh tinno, a maaleh ki teh a li rie tibuur
ni Uwien saan ne-ee? 4 Uwien tien' ne tinimant ki
gbien', ki nmobe a’bo lifésongl nin kuminku, ne a
yin' nen ke fenm-ii? Na ben ki ye Uwien tien' ne
tinimdnt o 4 1ébre a’tetem ne-ec? 5 A’yul faa, nayie
& lébre a’tetem ma nno, a bondeh a’ba bo Uwien
ya benpiebcien ne, ki gu lidaali 1a wmutuol 1i fii

binib bo wo 11 bu be tibuur ni’donbé nno._ 6 Nen
daali ne u li jiin unil ke u'tuon kpe ma bo. 7 Binib

ba mindeh ki sonh ituon ya mon, ki nuunh ukpicke
nin lisel nin limiel 1a na nmobe ghenm Uwien saan
nno, Uwien li cére ben ne 1 1li tuu ki fuobe nin
wo. 8 Ama binib ba pe bi'yenm yie na bo, ki wie'
tighemdnt ya sen, ki pe tibonbiert ya sen bo nno,
Uwien ya mutuol 1i fii, wbenku ni 11 piebe bi’bo
ki ghien. 9 Binib ba ke teh na bre nno, ijend nin
micecekm li lu bi’bo. Nililu ba yé *Sufmbe nin ba
na yé *Sufmbe ke bo ne. 10 Ama ba ke teh na mon
li le ukpieke nin lisel nin uyenduon. Ba yé *Sufmbe
nin ba na yé *Sufmbe ke li le ne, 11 kime Uwien na
nmobe géngende.

12 Binib ba ke na ben *yiko ki teh na bre la, bi
li kpo, ama Uwien na 1 1ii *yiko bo ki bu be buur.
Ama binib ba ke ben *yiko ki teh nd bre nno Uwien
li i *yiko nno bo ne ki bu be tibuur. 13 Kime na
yé ba ben *yiko ne yé bighemindenb Uwien saan,
ama Uwien buh ba teh *yiko nno ye ma bo ne
bighemdndenb. 14 Ba na yé *Sufmbe, ka ben *yiko
no ki teh *yiko nno ye ma nno, ba ben ma ki teh nno,
bi'yenmaale ne yé bi'yiko. 15Biteh nno manno, nen
ne wongeh ki teh yiko ye na nno te bi’yenm ni ne.
Bi'yenm ni bi ben na mon nin na bre. Nen bo ne
bi'yenmaale biindeh be uyo uba, ki teknh be uyoto
mo. 16N tokeh binib tighemonmont ta nno wongeh

kiteh nild li te nno nelidaalila Uwienli cére *Yesu
Kristo 11 bu binib tibuur, ki cére be 11 fien na ke buo

bi’fel ni upaan bo nno.

Sufmbe nin yiko ya gber

17Ts, sin Suf wa lienh ki teh a yé Suf, ki du *yiko
bo baba, ki jebnh a’ba ki teh a ben Uwien, 18 ki
ben u yie na, ki ben na mon nin na ya mon, Ki fie
*yiko bo, 19 ki maaleh ki teh a yé ununyaan ne ki
dich ijuon, ki yé ba te licinriunl ni ya wenwenku,
20 ki woknh ijor mibenm, ki woknh mubumu, kime
a ben *Uwien ya yiko ma nno, a maaleh kiteh a ben
tibont ke ne, ki maaleh ki teh a lienh na ke nno yé
tighemant ne. 21 To, sin wa woknh bitob no nno, be
tien' na woknh a’ba? Sin wa tokeh binib ki teh bi la
suh nno, be tien' a suh? 22 Sin wa lienh ki teh nib
la teh naymaal nno, be tien' a teh 1¢? Sin wa na yie
& cii bule ya nu nno, be tien' a suh tibudur ya bont-
i? 23 A jebnh a’ba *yiko bo, ki licbe' ki saah wo ma
nno, a yuondeh Uwien ne. 24 Kime ni kele' *Uwien

ya gbonku ni ki ye: «Ninbi ne céreh iniboto sukreh
Uwien.»

25Ty, a jie' a’punl ki boh yiko la, upunjic nmobe
kpele ne. Ama a jie' a’punl ki saah yiko la, ni te
ten na jic' ne. 26 Wa pa jie' punl, boh *yiko la,
Uwien ya buol ni te ten u jic' wpunl ne. 27 Sin
wa yé Suf ki nmobe yiko, u kele' kugbonku ni, ki
liebe' ki jie' a’punl mo nno, na boh *yiko nno ma
nno, wa ya jie' punl, ki boh wo nno ne li bu e
tibuur. 28 Na yé unil wa yé Suf upaan bo baba ne
yé Sufmdn. Na yé wa jie' u'punl bi’kelaa' u jie' ne yé
upunjiemdsn. 29 Suf ya yenm ne wongeh ki teh u yé
Sufmdn. Upunjieman rie lifél ni ne. U ya punjie Aen’
*Mifuoriaanm saan ne, wa fnen' *yiko wa bi kele'
wo kugbonku ni nno. Na yé binib ne li pcke wa yé
Sufmdn, Uwien ne li peke wo.

3

Uba na te ki yé gbemindaan Uwien saan

1*Sufmbe ya kpele nin si ba? Bii bi’punjic nmobe
kpele-ee? 2Ni'ke nmobe kpele wa yebe ne isen ke ni,
kime Uwien kpic' ki taa’ u’'gber ki jukn' ben ne. 3 Ni
ye ne 1 wuon ki ye ba? Ni ye n¢ i wuon ki ye bi'ni
bibaapaan' Uwien ye mabola, nili pien Uwienu
latienuye mabone-cc? 4Narnitien nno fiebu. Binib
ke yé bitonnendenb monon la, Uwien won tuu ki yé
ugbemdndaan ne ten ni kele' ma u’gbonku ni ki ye:
«A’lenm ni ne bili bende ki ye
a yé ugbemondaan.
Bi bun' nin ye tibuur la,

a li faake nin be.» -
5 To, ni yé ti teh na na cuube ni wongeh ki teh

Uwien yé ugbemdndaan la, ti nin jili len ki ye ba?

Tiliye Uwiendich ti'tubla, uteh na na cuube ne-ge?

(N lienh binib lienh ma bo ne.) ¢ Na te nno fiebu. U
teh na na cuube la, u li tien mila ki bu ungendun ya

nib tibuur-i?

7To, niyé n’tonnenku wongeh Uwien ya ghemant
ki céreh binib kpiekreh wo la, be tien' u dich n’tub
ki teh n yé ubicrdaan-i? 8 Tili teh na bre no n¢ it
kpende nd mon-ii? Binib biba sukreh te ki teh ti
lienh ki teh nno ne. Bidenb li le utudere wa bi kpe
WU ne.

9Niye ne i wuon ki ye ba? Ni ye ne i wuon ki ye
tinbi Sufmbe, ti cen' binitob ne-ec? Na te nno fiebu.
N 1a wokn' ne ki ye *Sufmbe nin ba nja yé *Sufmbe
ke te ibiere ya yonbt ni ne. 10 Nen ne kele' *Uwien
ya ghonku ni. Ni kele' ki ye:
«Uba monon 1ja te ki yé ghemdndaan,
11 yba pa te ki nmobe yenfuom,
uba na te ki nuunh Uwien,
12hi’ke daan' u’sen ne,
ki taan' ki juore' fenm.
Uba monon nja te ki teh na mon.
13 Bi'nicke ye ten itenkpiifele ne,
bi’len ya tuon si milerm baba ne,
Bi'fiuon nmobe tilobr ten iwaaleb ne.
14Irobonbil nin mintum baba ne gbe bifiuon ni.
15 Bi'taan ton linikul bo ne.
16 Bi fien’' na ke saan la, bi saah ne,
ki kuondeh binitob micecekm ni.
17Ba ben yenduon ya sen.
18 Ba fenge Wien.»

19Ty, ti ben ki ye *yiko len' na ke nno, u len' ki
de' binib ba li boh wo nno ng, o uba la dule niba
bo kiye wa bii'. Nno ne unjendun ya nib ke li bende

ki ye bi ymobe libiil Uwien saan. 20 Nen bo ne unil
teh *yiko ye ma bo la, na 11 cére Uwien 1 bu wo
gbemondaan. Yiko céreh binib bendeh na yé ibiere
baba ne.

Uwien buh binib bigbemaondsnb mitekjim bo ne

21 Fenfenno wuo Uwien ji wuon' u rich usen wa ki
buh binib bigbemndenb, na yé u tukndeh *yiko
ye ma bo ne. Yiko nin Uwien ya riobonsoknb
la juo' ki len' nen ne u'gbonku ni. 22 U buh
binib bighemdndenb bi'tekm *Yesu Kristo ki ji bo
ne. Ba ke teke' *Yesu Kristo ki jin' la, u buh be
bigbemdondenb ne. Kime bi'ke te miba ne. 23 Bi'ke
tien' ibiere ne ki luo' Uwien ya kpicke. 24 Ama
Uwien ya juokm bo ne u bu' be bighemindenb
*Yesu Kristo ya tuorl 1a de' be ki wie' nno bo. Na
yé bimimdnt bo ne. 25 Uwien taa' won ne ki tien'
lituorl u’sem bo, ki de' ba ke teke' wo Ki jin' ki wie',
ki wuon' won Uwien ya gbemadnt, ka dere' binib ya
tub bi’biere bo uyo bo, 26 u 1a duon' W’yenm uyo
wa nno. Fenfenno wuo u wuon' u’gbemadnt ki ye
wa ke teke' *Yesu ki jin' ne yé ughemdndaan. U
tien' nno 1o binib 1 bende ki ye won Uwien ne yé
ugbemdndaan.

27 N1 te nno la, uba bic ki ymobe u li jebn u'ba
na bo-oo? Ni yé fenm. Na yé binib ya tuon
bo ne Uwien buh be bighemdndenb, u buh be
bigbemdndenb bi'tekjim bo ne. 28 Kime ti ben ki ye
Uwien buh unil ughemdndaan u’tekjim bo ne, na
yé u teh *yiko ye ma bo ne u buh wo ugbemdndaan.
29 Uwien yé *Sufmbe baba ya Wien ne, ka yé ba
na yé *Sufmbe ya Wien-ii? U yé bi'mo ya Wien
ne. 30 Kime Uwien te uba ne. Won ne buh ba

yé *Sufmbe nin ba na yé *Sufmbe bigbemdndenb
mitekjibaabm bo. 31 Tilienh na nno, ni ye ne i ye
mitekjim bo *yiko na ji yé bonn ne-ee? Nno nja ii!
Ti wongeh *yiko cinbe ki te ma bo ne.

4

Uwienbu’' Abrahamugbsmindaan u’tekjim bo ne
1T ti li ye ba ki taa ki jo ti'yaaje *Abra-
ham ya gber bo? Won nin u’yul 1a laa" ba?
2 Ni bi yé u'ttonmonmon ne cere' Uwien bu' wo
ugbemdndaan la, u bi nmobe u li jebn u’ba na bo.
Ama Uwien ya buol na te nno. 3 Kime ni kele'
*Uwien ya gbonku ni ki ye: «*Abraham teke' Uwien
ki jin', nen bo ne Uwien bu' wo ugbemdndaan.»
4 Unil son' lituonl ki teke' nibonn la, na yé paabu,
ni ye u'paaku ne. 5 Unil wa pa nuunh Uwien 1
juoke wo u’tuon bo, ama ki teke' won Uwien wa
juokeh bibierdenb nno ki jin' la, u’'tekjim bo ne
Uwien li bu wo ugbemdndaan. 6 Nno ne *Dafid mo
1a pokn' binib ba Uwien bu' be bighemandenb, ka
tukn' bi'tuon nno ya monm bo. *Dafid 1a ye:
7«Binib ba Uwien fére' be bi’biil, ki subn'bi’biere bo
nno,

u'monm te bi’bo. _
8 Unil wa Yonbdaan nja1i tonge w’bicre nno umonm

teudaan bo.» L .
9 Mimonm nno te ki de' ba jic' ipun baba ne bii

mi te ki de' ba mo ya jie' ne? Ti liebe ni *Abraham
ya gher bo. Ti ye u teke' Uwien ki jin' ma nno ne
cere' Uwien bu' wo ugbemdndaan. 10U le yo ba ne
u bu' wo ugbemdndaan-i? Uyo wa u jie' u’punl nno
bii uyo wa walaan 13 jie' ne? Uyo wa wa laan 13 jie'
nno ne. 11 Niya puoli b6 ne Uwien cére' *Abraham

jie' w'punl. Upunjie nno ne yé kudieku kua wongeh
ki teh *Abraham ya tekjim bo ne Uwien bu' wo
ugbemdndaan kilaa' walaan jie' punl. Nen ne cére'
*Abraham yé binib ba ke teke' Uwien ki jin' ka jie'
pun ya yaaje jo Uwien 11 bu bi'mo bighemindenb.
12Binib ba ji¢' ipun, ka pe upunjic baba bo, ama ki
tekn' *Abraham ya taal ni, ki teke' Uwien ki jin' ten
*Abraham 1a teke' Uwien ki jin' ma, ki laa' wa laan
jie' punl nno, u yé bi'mo ya yaaje ne.

Uwien puon'binib ba teke' wo ki jin’ nno mimonm

13Na yé *Abraham la bon' *yiko ne Uwien puon'
ki ye ugendun li yé won nin u’yaabii ya faal, kime
mitekjim bo ne Uwien bu' wo ughemdndaan. 14 Ni
yé Uwien bi puon' ki ye ugjendun li yé ba boh *yiko
nno ya faal ne la, mitekjim ya ji bi li nmobe kpele,
lipuonl nno mo bilijuore fenm ne. 15 Kime *yiko ya
saam ne céreh Uwien ya mutuol fih binib bo. Yiko
nate la, unil li saa wo-00?

16 Nen bo ne Uwien puon' lipuonl mitekjim bo,
1o le 1 1i yé bupaabu, ki li kpe *Abraham ya yaabii
ke bo. Na yé li li te ki de ba pe *yiko bo baba ne, i
li te ki de' ba mo teke' Uwien Ki jin' ten *Abraham
nno ne. Kime *Abraham yé tinbi ba ke teke' Uwien
ki jin' nno ya yaaje ne. 17 Ten ni kele' ma *Uwien ya
gbonku ni ki ye: «N tien' nje inibol ligol ya yaaje.»
*Abraham ne yé ti’ke ya yaaje Uwien ya nun bd.
Won Uwien ne mekreh bitenkpiib, ne ki naanh
tibont nin u'tiobon. 18 Ni la naan lipuonl nno na
1i tien ne. Nin nen ke *Abraham tuu ki daan ne.
U teke' Uwien Ki jin' ne Uwien tien' wo inibol ligol
ya yaaje. Ten ni kele' ma *Uwien ya ghonku ni ki
ye: «A’yaabii li yebe ka nymobe fuul.» 19 Ni 1a sien'



Erom yaab 4:20 xii Erom yaab 5:6

waamu ne wo 11 le ibin kobk, ki bende' ki ye u neke
mikuum, ne u’po Sara mo tonde' ki yé unol. Ama
nin nen ke *Abraham ya dum pya kuore' waamu
monon. 20 *Abraham a maale' milele lipuonl nno
bo, wdum mo na kuore', ama u tuoreh ki faakreh
mitekjim ni ne, ki kpickreh Uwien, 21 ki cinbe ki
ben ki ye Uwien puon' nd nno, u nmobe mituom

ma u li fre ki tien n¢. 22 Nen bo ne Uwien bu' wa
ugbemdndaan. 23 Ni kele' *Uwien ya gbonku ni ki

ye: «Uwien bu' *Abraham ughemdndaan.» Na yé

*Abraham baba bo ne ni kele' nno. 24 Ni kele' ti'mo
bo ne. Ti teke' Uwien w3 cére' Yonbdaan *Yesu
mekre' bitenkpiib ni nno ki jin', ne won Uwien bu'

ti'mo bighemdndenb. 25 Uwien cere' won *Yesu ne
kpo' ti'biere bo, ki cére' u mekre' bitenkpiib ni, 1o
won bo wo 11 bu te bighemdndenb.

S

Uwien cére' binib nin won taan' buriobu
1Ts, ti'tekjim bo ne Uwien bu' te bigbemdndenb,
ki cére' ti’'Yonbdaan *Yesu Kristo bo, tinbi nin won

taan' buniobu, 2 Won *Yesu Kristo ne cere' ti laa’
mijuokm Uwien saan, kime ti teke' wo ki jin'. Ti

fuobe mi ya juokm ni ne ki nmobe lidendenl ki
jebnh ti’ba ki teh ti li le ukpicke Uwien saan. 3 Na
yé nen baba bo ne ti jebnh, ti jebnh ijend mo ni
ne. Kime ti ben ti ye ijend ni ne ti lenh lifel, 4 ne
lifel céreh ti nmobe kuminku, kuminku mo dienh
te lidendenl. 5 Lidendenl nno na 1 yuon te. Kime
Uwien de' te *Mifuofiaanm ma nno, men ne céreh
ti bendeh ti’fel ni u yie te ki ghien' ma bo.

6 Imdn, uyo wa ta 1a ymobe tuom nno, ne *Kristo
teke' tinbi bibierdenb ya kuum ki kpo'. Uwien ne

sien' uyayo. 7Ni faa nin unil 1i teke ughemdsndaan
ya kuum ki kpo. Nba la, uba li kaabe ki kpo
unimdn bo. 8 Ama Uwien wuon' ki ye u yie te, ki
cére' *Kristo teke' ti'’kuum ki kpo' uyo wa tilaanla
bic ki yé bibierdenb nno. 9 Fenfenno, *Kristo ya sem
bo ne Uwien bu' te bighemindenb ma nno, be li tien
1o wa jili fien te Uwien ya benpiebe wa we ni nno
ni? 10 Uyo wa ti la yé Uwien ya nennendb nno ne
u cére' tinbi nin won taan' buriobu ki ric u'Bije ya
kuum bo. Tinbi nin won taan' buriobu ma nno, be
li tien 1o ta jili nmere u’Bije ya fuobm bo? 11 Na yé
nen baba bo ne ti jebnh ti’ba, ti jebnh Uwien bo mo

ne. Yonbdaan *Yesu Kristo taan' tinbi nin Uwien
burniobu fenfenno ma nno, ne cére' ti jebnh.

Adam nin Kristo ya gber

12 Unibaab bo ne ibiere cin' unendun ni. Ibicre
nno ne tuke' mikuum ki baa', ne binib ke kpuokeh
kime bi'’ke teh ibicre ne. 13 Ki yaan Uwien 11 de
Moyis *yiko nno ki laa' ibiere te ne ugendun ni.
Yiko na laan 1a te ma nno, ba la tongeh binib ya
biere. 14 Ama ki rie Adam ya yo ki ti baa Moyis ya
yo mikuum jinh binib ne. Nin ba tien' biere ten
Adam 1a kende' Uwien ya fiobu bd ki bii' ma ke nno
mikuum jinh be ne. Adam 13 yé unil wa we ni nno
ya nennenku ne.

15 Ama Uwien ya paabu nin Adam ya biil na te,
ka kpe mo. Unibaab ya biil bo ne mikuum jin'
binib bi yebe ma nno, be li tien o unibaab *Yesu
Kristo mo bo Uwien ya 11 juoke binib bi yebe, ki
de be bupaabu bu 1 li yebe ka nmobe bu kpe nin
ba ni? 16 Uwien ya paabu tien' na nin unibaab
nno ya biere tien' na na te. Won unibaab ya biere

bo ne Uwien ye binib ke kpe utudere. Ama Uwien
ya juokm bo ne u buh binib bigbhemdndenb nin
bi’biere yebe ma ke nno. 17 Unibaab ya biil bo
ne mikuum nmobe mituom binib ke bo ki rie won
unibaab nno. NI te nno la, be 1i tien 1o binib ba
laa’ Uwien ya nimdncient ta cére' Uwien bu' be
bigbemdndenb nno na ji li le Uwien ya fuobm, ki
ji libel unibaab *Yesu Kristo bo? 18 Unibaab ya

biil ne tuke' utudere ki baa' binib ke bo. Nno ne
unibaab ya tuonmonmonl mo bo, Uwien buh binib

ke bighemandenb ki céreh bi fuobe. 19 Unibaab na
bon' Uwien ma nno ne cére' binib ke yé bibierdenb
Uwien saan. Nno ne unibaab mo bon' Uwien ma
nno cere' binib ke yé bigbhemdndenb Uwien saan.
20 Uwien 14 taa' *yiko ki baa' ne binib ya biil
yebre' ki gbien'. Ama ibiere yebe na saan la, Uwien
ya nimdnt mo yebe ni’'saan ceen ne. 21 Ibiere 1a
nmobe mituom ne ki tukeh mikuum ki baareh. Nno
ne Uwien ya nimint mo nmobe mituom ki céreh
binib yé bigbemondenb u’saan, ki li le limiel 1a na
ymobe ghenm ki rie Yonbdaan *Yesu Kristo bo.

6

Ti kpo' nin Kristo ma nno, ti li fuobe nin wo mo ne
1To, ni te nno ma nno, ni ye ne 11 ye ba? Ni ye ne

1i ye ti li tuu ki teh ibiere o Uwien ya nimdnt 1 li
yebreh ne-e? 2Na te nno fiebu. Ti rien' ibiere ya
wobl ni jo, ti li tien mila ki liebe ki li fuobe ibiere
ni? 3 Bii na ben ki ye bi sii' tinbi ba ke Uwien ya
Aunm ti taan' nin *Yesu Kristo nno ti taan' w’kuum
mo ne-ee? 4 Bi sii' te Uwien ya fiunm ti taan' Kristo
ya kuum ma nno, bi taan' ki sube' tinbi nin won

ne. Ne u'Baa Uwien ya kpieke bo, u cére' u mekre'
bitenkpiib ni njo ti'mo 11 li te mifuobfénm ni.

5 Ne tinbi nin won taan' wkuum ma nno, tili taan
u'mekrm mo ne. 6 Tuore men ki li ben ki ye bi kpe'
wo udoponpon bo ma nno, bi kpe' ti’tetekpaam mo
nin wo ne. Mitetekpaam nno la ji 1i 1i ymobe tuom
o tila ji ri li yé ibiere ya yonbe. 7 Imdn, unil kpo'
la, u fien' ibicere ya yonbt ni ne. 8 Ti kpo' nin Kristo
ma nno, ti teke' ki jin' ki ye tili fuobe nin wo mo ne.
9Ti ben ki ye u mekre' bitenkpiib ni ma nno, wa ji
li kpo, kuum 1ja ji nmobe tuom u’bo. 10U kpo' bolm
miba kpein ne ki gben' ibiere ya tuom. Fenfenno u
fuobe, ne wfuobm nno yé Uwien yaam ne. 11 Nno
ne ni'mo li buh ni’ba ten ni'mo kpo' ki fien' ibiere ya
tuom ni, ne ki fuobe ki de' Uwien *Yesu Kristo bo.

12 Nen bo, ni la ji 1 cere ibiere 11 li nmobe tuom
ni'gbenent ta li kpo nno bo, ki la ji 1 li teh tu yie
na. 13 Ni la taah ni’gbenenbel ki teh ibicre ten 1
yé ituonbiere ya jewent ne. Ama ni te ten binib
ba mekre' ki liebe' ki fuobe ma nno, taa men ni'ba
ki de Uwien, ki taa ni'gbenenbel ki de wo ten i yé
ittonmonmon ya jewent ne. 14 Na jili te bicre ya
yonbt ni, kime yiko 1a ji juuke ne, Uwien ya nimant
ne ji nuuke ne.

Tine ibiere ni ki li teh na mon Uwien ya nun bd

15 Ni tingi si ba? Tili teh ibicre ki ye *yiko na ji
nuuke te, Uwien ya nimdnt ne ji nuuke te-ec? Na te
nno fiebu! 16 Na ben ki ye a taa' a’ba ki de' unil, ki
boh wo ten a yé u’yonb la, a monbe ki yé udaan ya
yonb ne-ec? A taa' a’ba ki de' ibiere la, a yé ibiere
ya yonb ng, ne ibiere baareh nin mikuum ne. Ni
yé a ti taa' a’ba ki de' Uwien, ki boh wo la, u li bu

ne ughemdndaan ne. 17 Ti faare men Uwien. Ninbi
ba la yé ibicre ya yonbe uyo uba nno, fenfenno ni ji
boh bi wokn' ne miwoknm ma Uwien ya sen bo nno
nin ni'fel ke ne. 18 Uwien fien' ne ibiere ya yonbt
ni, ne ki tien' ne tighemdnt ya yonbe. 19 Ni’jiint
bo ne n taa' minisaaltetem ki tien' kunennenku
no ni fre ki cii. Uyo uba ni la taa' ni’ba ki tien'
tijonkt nin fenfenm ya yonbe ne, ki teh na na kpe
sen Uwien ya nun b6 ma nno, fenfenno ni ji 1i taa
ni’ba ki tien tighemdnt ya yonbe, ki li yé Uwien ya
nib imdnman.

20 Ni 1a yé ibiere ya yonbe ma nno, niba na la
wobndeh ne ni li teh nd cuube Uwien ya nun bd.
21 Ni 1a teh tibont ta uyo uba nno, tu ji coh ne ife
ne fenfenno, ne tu’form 1a baareh nin mikuum ne.
22 Ama fenfenno Uwien fien' ne ibicre ya yonbt ni,
ki tien' ne u ya yonbe, ne ni ji teh tibont ta mon
unun bé. Ne miform, ni li le limiel 1a na nmobe
gbenm. 23Ibicre ya paaku si mikuum ne, ne Uwien
ya paabu si limiel 1a na nmobe ghenm, Yonbdaan
*Yesu Kristo bo.

7

Yiko nin Kristo yaab ya gber

1 N’yaabe, n lienh nin ninbi ba nno, ni yé binib
ba ben *yiko monmonm ne. Ni ben ki ye unil te
*yiko ya wobl ni uyo wa u laan fuobe ne. 2Nno ne
*yiko bo uje laan fuobe la, u’po na ymobe sen wo 1i
fii u’'saan, ama u’ce kpo'la, u nmobe usen wo 11 liche
ki kun ticer. 3 Upii nebre' ki kun' ticer uyo wa u’ce
laan fuobe la, bi li yin wo upiinanmaa ne. Ama u’ce
kpo'la, wajite yiko ya wobl ni. Uliebe' ki kun' ujeto
la, ba 11 yin wo piinanmaa.

4 N’yaabe, ni’'mo yaam te nno ne. Kristo 1a kpo'
ma nno, ni'mo 1a kpo' nin wo ne, ka te yiko ya
wobl ni, ni ji yé uba yaab ne. Ni'tingi si: ni ji yé
Kristo wa mekre' bitenkpiib ni nno yaab ne, o ti
li sonh ituon ya mon ki dienh Uwien. 5 Imdn, uyo
wa ti1a pe minisaaltetem bo nno, *yiko ne 14 céreh
ti lenh iyenmaalbiere, ki teh tibont ta baareh nin
mikuum. ¢ Fenfenno ti te ten ti kpo' ne ki 1fien' na
1a co te nno ni, ka ji te yiko ya wobl ni. Ti ji pe
Mifuoniaanm wongeh te usenfaan wa nno bo ne, ki
sonh Uwien ya tuonl; ta ji pe Moyis Kkele' yiko wa
nno 14 wongeh te usenkpaan wa nno bo.

Yiko ne céreh unil bendeh ibicre

7To, ni ye n¢ il ye ba? Ni ye n¢ i ye yiko yé
ibiere ya bonn ne-e? Na te nno fiebu! Kime *yiko
na bi te la, ma bi li bende na yé ibiere ya bonn.
Na bi kele' *yiko ya ghbonku ni ki ye: «La nmobe
nunfoke la,» ma bili bende ki ye ununfoke yé bicre.
8Yiko ya woblbo neibierelaa’ usen ki cere' nymobe
ununfoke ke ya bol. Yiko na bi te la, biere na bi
ymobe tuom. 9 Uyo wa ma la ben yiko nno, n la
fuobe ne. Ama n ti bende' *yiko nno ya wobl ma
nno, ne ibiere laa' mituom n’bo, 10 ne n kpo'. Yiko
ya wobl 14 bi li de nni limiel nno, baa' nin mikuum
ne min bo. 11 Kime *yiko ya wobl bo ng, ibicre laa'
usen, ki lere' nni, ki cére' n kpo'. 12Imadn, *yiko nin
uw'wobl rien' Uwien saan ne ki mon, ki cuube.

13 To, na yé nibonmonmonn ne kpende' n’bo
mikuum-ii? Na te nno fiebu! Ibicre ne cére' n kpo'.

Nibonmonmonn nno bo ne ibiere laa' usen ki ku'
nni, 1o yi 1 taore ki wuon1yé ba. Yiko nno ya wobl

ne wuon' te ibiere bre ki gbien' ma bo.

Ibicre coh binib tiyonbt ma bo

14 Imdn, ti ben ki ye *yiko fien' Uwien saan ne.
Min won, n yé unisaal ne, ne ibiere cuo' nni tiyonbt.
15 Ma ben n teh na, kime n yie 1i tien na la, ma teh
nen. Amannennannonteh nen ne. 16N teh mayie
1 tien na la, nen ne wuon' ki ye n tuo' ki ye *yiko yé
nibonmonmonn ne. 17Nite nnola, na yé min ne teh
nno, ibiere ya te nni nno ne teh nno. 18 N ben ki ye
bonmonmonn na te nni, n niireh n yé unisaal ma
nno ne. N yie 11 tien nd mon, ama ma 1 fre ki tien
ne. 19 Kime n yie 1 tien mimonm ma nno, ma teh
me. Na bre, ma yie 1i tien n¢ nno, n teh nen ne. 20N
teh ma yie na la, na yé min ne teh, ibiere ya te nni
nno ne teh.

21 Nen bo, n laa' n te mitetem ma ni so: min wa
yie 11 tien nd mon nno, n lenh n freh ki teh na bre
baba ne. 22 N fe *Uwien ya yiko n’'yenm ni ceen
ne, 23 ama n laa' mituom miba mo te nni, ki msh
nin n’'yenmaalmonmon, ki cére' ibiere ya te nni
nno cuo' nni tiyonbt, n te i'wobl ni. 24 Min wuo
ya cecekdaan! Nme li fie nni ibiere ya te nni, ki
li baa nin nni mikuum nno saan-i? 25 N faareh
Uwien, kime won ne li fie nni ki rie ti'Yonbdaan
*Yesu Kristo bo.

Min won n’yenmaale ni, n te *Uwien ya yiko ya
yonbt nine, ama minisaaltetem ya sen ni won, nyé
ibiere ya yonb ne ki te i’yiko ni.

8

Mifuoniaanm ne dienh limiel
1Fenfenno Uwien pa jili dere ba yé *Yesu Kristo
yaab ya tub. 2Kime unil yé *Yesu Kristo yo la, *Mi-
fuoriaanm ya tuom ma dienh limiel nno, ne Aen’

udaan ibiere nin mikuum ya tuom ni. 3Uwien tien'
*yiko nan fre ki tien na. Kifie unisaal ya jiint bo ne
*yiko nala nmobe tuom. Nen bo ne ibiere bo, Uwien
son' ni u'tiema Bije unendun wuu ni nin tighenent,
tu naan tinbi bibierdenb yaar. Uwien taa' won ne
ki tien'lituorl ki gben'ibiere ya gber. 4U tien' nno 1o
tinbi ba daan' minisaaltetem ki pe *Mifuoriaanm
yie na bo ne i fre ki tien *yiko ye na ke monmonm.
5 Binib ba pe minisaaltetem bo nno teh unisaal
yie nd ne. Ama ba pe *Mifuoriaanm bo nno, ben
teh mi yie na ne. 6 Unisaal yie na nno baareh nin
mikuum ne. Ama *Mifuoriaanm yie nd nno nen
dienh limiel nin uyenduon ne. 7 Kime binib ba teh
unisaal yie na nno yé Uwien ya nennendb ne. Ba
boh *Uwien ya yiko, ka 1i li fre ki bo wo mo. 8 Ba
pe minisaaltetem bo nno na 1 fre ki songe Uwien
ya yenm. 9 Ninbi ben won, na pe nisaaltetem bo,
ni pe *Uwien ya Fuorfiaanm bo ne, kime Uwien
ya Fuoriaanm te ni'ni. Kristo ya Fuoriaanm 1ja te
unil wa ni la, udaan na yé u’yo. 10 Kristo te ninbi
ni ma nno, ibiere cére' ni’gbenent li kpo monon
la, *Mifuoriaanm ne yé ni'miel ki fic Uwien bu' ne
bighemdndenb ma nno bo. 11 Uwien wa cére' *Yesu
mekre' bitenkpiib ni nno ya Fuoriaanm te ni’'ni ma
nno, won wa cere' Kristo mekre' bitenkpiib ni nno
li de ni'gbenent ta 14 li kpo nno mifuobm Ki rie
*uw'Fuorniaanm ma te ni'ni nno bo.

12 N'yaabe, nen bo ne ti nmobe liféenl. Ama ta
mobe fenl nin unisaal ya tetem 1o tili teh unisaal
yie na. 13 Kime ni pe minisaaltetem bo la, ni li
kpo ne, ama ki rie *Uwien ya Fuoriaanm bo, ni
wie' unisaal yie na la, ni li fuobe ne. 14 *Uwien ya
Fuoriaanm pekreh binib ba ke nno ne yé Uwien

ya bumu. 15 Uwien de' ne *u’Fuoriaanm ma nno
na co ne yonbt 1o ni liebe ki sen bujewaanbu, ama
*uw'Fuorfiaanm ne tien' ne w’bumu, ne ki cére' ti yih

wo ti'Baa.* 16 *Uwien ya Fuoriaanm nin mi’yul
ne kundeh imosn ti'yenm ni ki teh ti yé Uwien ya
bumu. 17 Ti yé Uwien ya bumu ma nno, ti yé
u’faajib mo ne. Ti yé Uwien ya faajib ne tinbi nin
Kristo ke. Ti taan' ki jendeh nin Kristo ma nno,
tinbi nin won li taan ki le ukpicke mo ne.

Uwien ld li kpicke u'nib

18 N ben ki ye fenfenno ya jend na nymobe be 1
taa y¢ ki kpaan nin ukpicke wa Uwien 14 li ien wu
upaan bo ki de te nno. 19 Kime Uwien rien' tibont
td ke nno gu nin inunmdn ne lidaali 1a Uwien li
wuon ba yé wbumu. 20 Uwien rien' tibont ta ke
nno juore' fenm. Na yé tu yie ne ki juore' fenm,
won Uwien ne cére' tu juore' fenm. Ama tu nmobe
lidendenl ki ye 211lidaali liba tu’'mo li 1ie mituom ma
kuuleh tu, ki céreh tu te tiyonbt ni nno ni, ki mo ri
le Uwien ya bumu ya kpicke, ki li te liwiel ni. 22 Ti
ben ki ye haali nin fenfenno Uwien rien' tibont ta
ke nno jendeh ne ki kpiendeh ten upii ne benh nin
imerwien. 23Na yé tibont nno baba, tinbi ba Uwien
de' te *u’Fuoriaanm, mi yé u’paacindkaabu nno,
ti'mo kpiendeh ti’'fel ni ne, ki gu lidaali 1a Uwien
li wuon ki ye ti monbe ki yé ubumu, u de' te ki
wic' nno. 24 Ti nmere' ama ni laan yé lidendenl ne.
Unil ymobe lidendenl nibonn bo la, wa laan laa' n¢
ne. Ulaa' n¢ la, na ji yé dendenl u'bo. 25 Ti ymobe

* 8:15 Grekmbe yalenm nibikele'kiye: Aba ne. Lifiobonl nno fien’
*Sufmbe ya lenm ni ne, ne 1i’tingi si: Baa.

lidendenl nibonn bo, ka laan laa' n¢ la, ti li minde
ne kili gu.

26 Nno ne *Uwien ya Fuoriaanm toreh te ti’jiint
ni, kime ta ben u yie ti li kdareh wo ma bo. Ne
*wFuonaanm kaareh wo ki dienh te, ki dunh haali
nil na 1 fre ki le u li taa ifiobon ya ki tekn mi lienh
na nno. 27 Uwien, wa ben binib ya fel ni te ma bo,
ben *u’Fuoriaanm ya yenmaale. Men ne kdareh wo
u yie ma bo ki dienh u’yaab.

28 Ti ben ki ye Uwien teh tibont ta ke nno u teh
tu binib ba yie wo ya monm bo ne. Bi yé binib ba u
yin'beulabobn'mabone. 29Kimeula ben be kilaa'
balaan maa' be, ne ki sien' ki ye be 1i li naan u’Bije,
1o WBije 11 1i yé kibukpick libugol ni. 30 Uwien yin'
ba nno, u 14 juo' ki génde' ben ne. U yin' ba nno, u
cére' ben ne yé bigbemdndenb. U cére' ben ba yé
bigbemdndenb nno, u de' ben ne ukpieke.

Niba narifre ki bore tinbi nin Uwien ya yiem

31Tililen tu le ba ki pukn-i? Uwien se ti’cick bo
la, nme ji li fre ki tien te niba? 32 Wa yie' u’tiema
Bije monon bo, ama u taa' wo ki cebe' wo 11 ti kpo
ti’ke ya biere bo ne. U de' te u'Bije ma nno, be li
tien u la juoke te ki de te tibont ke? 33 Nme li fre
ki biin Uwien gende' binib ba? Uwien monon ye bi
yé bighemdndenb ne. 34 Nen bo, nme li fre ki ye bi
kpe utudere? Yesu Kristo kpo'. Nayé ukpo'baba, u
mekre' bitenkpiib ni mo ne, ki te Uwien ya jie b, ki
kaareh wo ki dienh te. 35 Be li fre ki bore tinbi nin
Kristo u la li yie te? Ijend bii uyensaa bii bi jendeh
te ma nno bii mikonm bii micecekm bii kinunbonk
bii mikuum-i? 36 Ni te ten ni kele' ma *Uwien ya
gbonku ni ne. Ni kele' ki ye:

«Sin bo ne bi kuuleh te idaan ke,
kilikeh te ten ti yé ipe ne bi tuke ki joh be 1i ti kore.»
37 Ama *Yesu Kristo wa yie te nno ya tuom bo ne,
ti faa ki cen' wa ke mdn' ki faake'. 38 Imdn, n ben ki
ye niba na te ki fre ki bore tinbi nin Uwien u la yie
te. Mikuum, limiel, Uwien ya tondb, paaki bd ya
tuom ke ya bol, fenfenno ya gber, uyo wa we ni ya
gber, mituom ma ke te ya bol, 39 na ke te paaki bd,
na ke te dentingi, Uwien rien' nd ke nno, niba na te
ki fre ki bore tinbi nin Uwien u la yie te. Uwuon'te
u’yiem nno ki rfie Yonbdaan *Yesu Kristo bo ne.

9

Uwien nin u’nib Israyel yaab ya gber

1 To, n yé Kristo yo ne ki tokeh tighemant,
ma nendeh. Nyenm nin *Mifuofiaanm ne yé
bimdnkunb ki ye 2n te uyensaacien ni, ne ni win’fel
ni ki ghiekeh uyo ke. 3Imdn, n bi yie Uwien 1 wie
nni mintum ki bore min nin Kristo, n’yaab ba yé
n’bolyanib nnobo. 4Ben ne yé Israyel yaab. Uwien
tien' ben ne wbumu, ki de' be u’kpieke, ki cuo' nin
be kujotieku mibolm ma yebe, ki de' be *yiko, ki
wuon' be bili pukeh woma bo, ne ki puon' be ipuon.
5 Israyel ya bol cin' nin bi ya yaajeb ne. Uwien ya
Nigendke Kristo tien' u’ba unisaal ki rien' bi ya bol
ni ne. Won ne yé Uwien ki nmobe mituom tibont
ke bo. Won si kupenpeku uyo wa na ymobe ghenm.
Ami.

6 Na yé Uwien na fre' ki tien' u 1a puon' lipuonl
la nno ne. Ama Israyel ya yaabii ke nja cinbe ki yé
Israyel ya bol ya nib. 7 *Abraham ya yaabii mo
ke na cinbe ki yé Uwien ya puonl ya bumu. Kime
Uwien 1a puon' *Abraham ki ye u’bije *Isaak ya

bumu baba neli yé u’yaabiimdn. 8 Ni'tingi si: nayé
unisaal maa' mubumu mua ne yé Uwien ya bumu.
Uwien ya puonl ya bumu baba ne yé u’bumu, ki yé
*Abraham ya yaabii. 9 Uwien la puon' *Abraham
ki ye ma so: «Ni ld nmen no la, n li liebe ni ki le a’po
Sara nuuke kibujebuk ne.»

10 Na yé nen baba: tiere men Lebeka mo ya
ghber. Won nin ti'yaaje *Isaak 1a maa' ileb ne, mu
yé mujemu. 1112 Ama ba laan la maa' mubumu
nno, ki niireh nin mu 1 tien na mon bii na bre,
ne Uwien juo' ki toke' Lebeka ki ye ucien 14 1i tien
uwaal ya yonb ne. Uwien len' nno o wo i wuon
ki ye wa tukndeh nil ya tuonl bo ki gendeh wo,
ama u’yiem bo ne u géndeh unil, ne miyiem nno
namobe lébrm. 13 Ni te ten ni kele' ma *Uwien ya
gbonku ni ne. Ni kele' ki ye: «N yie Sakob, ne ki nen
Esawu.»

4Nitennola, tininlilenkiye ba? Tili ye Uwien
teh nd na cuube ne-ec? Na te nno fiebu! 15 Uwien 1a
toke' Moyis ki ye: «N yie i muo unil wa micecekm
la, n muoh won ne. N ti yie ri tien wa tinimdnt la, n
teh won ne.» 16 Nen bo, na yé unil ya yiem bo, ka yé

uniknm bo ne Uwien muoh wo micecekm. Uwien
ya nimdnt bo ne u muoh unil micecekm. 17 Ni kele'

*Uwien ya ghonku ni ki ye Uwien toke' Farahon
ki ye: «N kaan' e uber 1o sin bo 1 wuon binib n
mobe mituom ma bo ne, 1o binib ke 1 cii n’yel bo
utingben ke bo.» 18 Nno ne Uwien yie wo i muo wa
micecekm la, u muoh won ne, ne u yie wa ya yul i
li faala, u céreh li faa ne.

Uwien ya benpiebe nin u muoh binib micscckm
mabo

19 Nen bo, uba li niire nni ki ye: ni te nno la, be

bo ne Uwien konh nin binib ki teh ba teh ni’donbd?
Bii u li fre ki ye: nme li fre ki pien Uwien u la tien

u yie ma? 20Ty, sin unisaalo, a ten ki yé nme ne ki
nich nin Uwien-i? Timaar li fre ki niire, wa men'
tu ki ye «Be tien' a men' te no nno-00?» 21 Umaar na
ymobe sen wo 1 tien w'yokr u yie ma-aa? U li fre
ki bore tuba ki me lisenl 1a nymobe kuniuorku, ki taa
tutor ki me 14 na ymobe rfiuorku.

22 Uwien 1a yie wo 1t wuon biba ki ye u'mutuol
fii' bi’bo, ki yie be 11 bende ki ye u nmobe mituom
ne. Nin nen ke ba fin' wmutuol ki bi kpe mikuum
nno, u taa' lifesongl ceen ne ki ymobe be. 23U 1a yie
wo 1l wuon bitob mo ki ye u muo' be micecekm ne, ki
yie be i bende u’kpieke yebe ki kpe ma bo ne. U la
bonde' ben ne wo 1 de be ukpicke nno. 24 Tinbi ne
yé u bonde' ba nno. Na yé u yin' te *Sufmbe ya bol
ni baba ne, ba na yé *Sufmbe mo te len ne. 25 Ni te
ten ni kele' ma Ose ya ghonku ni nno ne. Ni kele' ki
ye:

«Linibol 1a ya nib nja 1a yé n’yaab nno,

n li yin be n’yaab,

linibol 1a ma 13 yie l¢ nno,

n li yie le.

26 Bi l1a toke' be na saan ki ye ba yé n’nib la,
biliyin be ni’saan min Uwien wa fuobe ya bumu.»

27 Israyel yaab ben won, *Uwien ya fiobonsoknl
Esayi mo 1a len' bi’gber ki ye: «Israyel yaab yebe
ten likpentengbil monon la, bi'ni binikdankaab ne
li nmere. 28 Kime Yonbdaan li son u’tuonl kitink bo
u la len' ma bo nno ki ti gben ka 11 taande.» 29 Ni
liebe' ki te ten Esayi tila len' ma ki ye:

«Yonbdaan mituom ke ya daan

na bi cére' ti’'bol sien' waamu la,
ti bi kunde' ten Sodom nin Gomor yaab ne.»

Israyel yaab nin mitekjim ya gber

30 Ti len na nno ya tingi si ba? Ni'tingi si:
ba na yé *Sufmbe ka la nuunh Uwien 1 bu
be bigbhemdndenb nno, fenfenno Uwien bu' be
bighemdndenb bi'tekjim bo ne. 31 Ama Israyel yaab
ben 12 nuunh Uwien 11 bu be bigbhemdndenb *yiko
ya bom bo ne ka laa'. 32 Be bo ne ba laa'? Kime ba
teke' Uwien Kki jin', ki maaleh ki teh bi'tuon bo ne
Uwien li bu be bighbemindenb. Nno ne bi gbiere'
milum ya tenl, 33 ten ni kele' ma *Uwien ya ghonku
ni ki ye: «Liike men, n taa' milum ya tenl ki ble’
Siyon ya duni. Liyé litenl 13 binib lekeh Ii'bo kiluh
ne. Ama wa du li’bo la, fe na i ji wo.»

10
1 N’yaabe, n’'nun mdn na bo n kaareh Uwien si:
Israyel yaab 1l nmere ne. 2 N li fre ki kun bi'bo
imosn ki ye bi'nun mdn Uwien ya tuonl bo, ama ba

ben bi li son ma bo ne. 3 Ba ben Uwien buh binib
bighemdndenb isen ya ni, ne ki nuunh bi'tiema sen,

be 11 1i yé bighemdndenb, ki yie' ka paan' isen ya
bo Uwien buh binib bighemdndenb nno bo. 4Kime
Kristo baa' ma yiko na ji ymobe tuonl. Wa ke teke'
wo ki jin' la, Uwien li bu udaan ugbemdindaan ne.

Wa ke teke' Kristo ki jin' li nmere
5 Ba nuunh be 1 li yé bigbemdndenb *yiko bo
nno, Moyis 1a kele' bi’gber ki ye: «Unil wa teh *yiko
ye ma la, *yiko nno bo ne u li fuobe.» 6 Ama bha
nuunh be1ili yé bighemdndenb mitekjim bonnoya
gber won, ni kele' *Uwien ya ghonku ni ki ye bi la

li maaleh bi’'yenm ni ki teh: «pmeli duo paaki b4?»
Ni'tingi si: yme 1i jiin Kristo ni? 7 Ki la li maaleh
mo ki teh: «Pme 1i jiire dentingi?» Ni'tingi si: nme li
mekre Kristo ni? 8 Ni kele' *Uwien ya gbonku ni ki
ye ba? Ni kele' ki ye:

«Uwien ya gher neke a’saan,

ki te a'fiobu nin a’fél ni.»
Tigber nno yé mitekjim ya gber ta ti tokeh tu binib
nno ne.

9 A yaare' ki len' binib ke ya nun bd ki ye *Yesu
ne yé Yonbdaan, ki nmobe midum a’fel ni ki ye
Uwien mekre' wo bitenkpiib ni la, Uwien li nmien
ne. 10Kime a ymobe midum a’fel ni la, Uwien bu'
e ugbemdindaan ne. Ne a yaare' ki len' binib ke
ya nun bo ki ye *Yesu yé a’Yonbdaan la, Uwien li
Pmien fe. 11Imdn, ni kele' *Uwien ya ghonku ni ki
ye: «Wa ke du w’bo la, fe na 11 ji udaan.» 12 Nen bo,
*Sufmbe nin ba na yé *Sufmbe ke te miba ne. Bi'ke
ya Yonbdaan te uba ne ki teh ba ke muoh ki yih wo
mimonm. 13 Imdn: «Wa ke li muo ki yin Yonbdaan
ya yel nno, won ne li ymere.»

14 T5, binib na teke' wo ki jin' 1a, bi li tien mila
ki muo ki yin wo? Ba cii' u’gber la, bi li tien mila
ki teke wo ki ji? Unil na kpaande' tu la, bi li tien
mila Ki cii tu? 15 Ba son' nil wo 11 ti kpaande tu la,
nme li kpaande tu? Ni te ten ni kele' ma *Uwien
ya ghonku ni ki ye: «Binib ba tuke tighemonmont
ki we ni nno ya cénl mon ceen ne.» 16 Nin nen ke
na yé binib ke ne tuo' tighemonmont nno. Nen bo
ne Esayila len' ki ye: «Yonbdaan, nme tuo' ki teke' ti
len' na nno ki jin'-i?» 17 Nen bo, mitekjim rich tigher
ya ciim ni ne, ne tigher nno yé Kristo ya gber ne.

18 To, n niireh ne-a, Israyel yaab na la cii' ne-€?
Ben ne 14 cii'-a!

Ni te ten ni kele' ma *Uwien ya gbonku ni ki ye:

«Bi cii' bi'fiofaam b6 utingben ke bo,

bitiobon jon' utingben bo ni’ke saan.»

19T5, n ti niireh ne-a, Israyel yaab nala cii' ni’tingi
ne-ee? Ben ne 14 cil' ni'tingi-a! Moyis 1a len'
no ki ye Uwien ye:

«N li cére nili ponbe linibol 13 na yé niba nno,

ki cére ba na ben niba ya bol i fin ni'mutuol.»

20 Esayi mo la menge' lifél ki len' ki ye Uwien ye:
«Binib ba ya nuunh nni nno, n cére' ben ne laa' nni.
Binib ba na 14 niireh n’bo nno, n taa' n’ba ki wuon'

ben ne.»

21 Israyel yaab ben won, u len' bi’gber ki ye: «N
tun' liwentunnmenl, ne ki kenbeh ki yih linibol 14
na boh nni ka ciih n'riobu b6 nno.»

11
Uwien na wie' Israyel yaab

1 Nen bo, n niireh ne-a, Uwien wic' u'nib Israyel
yaab ne-ee? Wa wie' be fiebu. Kime min Pol monon
yé Israyel yo ne, ki yé *Abraham ya yaabil, ki yé
Bensamen ya lontunku yo. 2 Uwien na wie' u'nib
bauyo boulajuo' ki gende' be nno. Na ben na kele'
*Uwien ya gbonku ni Eli bo ne-c€? Ni kele' ki ye Eli
biin' Israyel yaab Uwien saan ki ye: 3 «Yonbdaan,
bi kuku' afiobonsoknb, ki wewe' a’ponpob. Min
baba ne sien', ne bi nuunh be 1 ku n’'mo.» 4 Ama
Uwien jiin' wo ki ye: «N sien' n’ba bijeb ba na
ghaan' ki peke' ubul Baal nno itur ilole ne.» 5 Ni
te nno ne haali nin dinno, Israyel yaab ni ni sien’
binikdankaab ba Uwien génde' be unimsnt bo nno

ne. 6U1a gende' be u'nimdnt bo ne na yé bi'tuon bo.
Nibi yé bi'tuon bo ne la, Uwien ya nimdnt yaji bili
yé nimdnt.

7Nno la, ti nin li ye ba? Israyel yaab nuun' na
nno, ba laa' n¢, Uwien génde' ba nno ne laa' ne.
Bitob nno won, Uwien cére' bi'yul faa ne. 8 Ni te ten
ni kele' ma *Uwien ya gbonku ni ne. Ni kele' ki ye:
«Uwien fuore' bi'yenm,
ne ki cére' bi'mun na lenh,
bi’tub na ciih ki 14 baa fenfenno wuo.»
9*Dafid mo 1a len' bi'bo ki ye:
«Bi’jier 11 li yé bi’bo kudieku,
kiliyé bi’bo ticuor,
kili yé bilileke na bo ki lu,
ki li yé bi’bo utudere wa bi kpe wu.
10 Cére bi'nun i bonde bijila lenh,
ki cére be 1 li tuu ki niibeh ibuon.»

11 Nen bo, n niireh ne-a, Israyel yaab lu' o bila ji
1 fii kpelkpel ne-e? Na te nno fiebu! Bi'lum nno
bo ne ba na yé Israyel yaab mo li nmere. Nen ne
li fin bi’ponponbe. 12 Ni yé *Sufmbe ya biil cére'
unendun laa' mimonm Uwien saan, ne bi'lum cére'
bayayé *Sufmbe mo laa' lifaal Uwien saan la, bild
li le minmerm Ki ti gben ma nno, nijili te mila bo?

Ba nayé Sufmbe ya npmerm ya gber
13 To, n ji cinbe ki lienh ninbi ba na yé *Sufmbe
nno ne. *Yesu son' nni 1 toke ne u’gher ma nno, n
poknh n’tuonl bugben bo ne, 14ki daan ki ye ni tuo'
la, ri fin n’bol ya nib ya mutuol 5o ki nmien bini
bi’ba ne. 15 Ni yé Uwien wie' *Sufmbe ki cére' won
nin iniboto ya te ugendun ni taan' buriobu la, u 14

li liebe ki teke be ma nno, nijili te mila bo? Naliyé
bitenkpiib ya mekrm-ii?

16 To, Uwien si kpono ya niba bd la, ni wuon' ki
ye won si kpono nno keke ne. Uwien si busubu ya
naan la, ni wuon' ki yé won si bu’sighen mo ne.
17 Israyel yaab te ten olifi ya sucaankaabu bua bi
core' bu’sigben iba ne, ki taa' ba na yé Israyel yaab
ki te ten olifi ya subu bua pen' kumuoku ni nno
ya sigben ki nebn' ki kpobn' ya sien' nno bo ne.
Fenfenno sin nin ya sien nno ke ji jondeh busubu
nno ya fiaan ya jindeh bu nno bo ne. 1 Nen bo, la
jebnh a’ba bi core' isighen ya nno bo. Ali tien mila
kijebn a’ba, kime na yé sin ne tuke isiriaan, isiriaan
ne tuke pe.

19 Nba la, a li ye: «Bi core' isighen nno 1o be 1
taa min ne ki nebn i’buol.» 20 Imdn, isighen nno na
teke' Uwien ki jin', ne bi core' yi, sin teke' Uwien
ki jin' ne bi taa' ne ki nebn' i’buol. Ama a la nin li
jebnh a’ba, 4 li fenge. 21 Kime Uwien core' busubu
ya sighenmbdn la, a ben ki ye u li daan sin wa yé
usigbennebnke nno ne-ee? 22 Sekn ki bende Uwien
ya nimont nin uw’bierm. U bre binib ba naji pe u’bo
nno bo, ne ki teh sin wa pe u’bo nno tinimasnt. A tuu
ki pe u’bo la, u li tuu ki teh e tinimdnt ne. Nno na
1ii la, u li wie a'mo ne. 23 Ni te nno ne Israyel yaab
mo bo: bi wie' bi'yufaa la, Uwien li jiin be ki nebn
bi 1a core' be nd saan nno ne. U nmobe mituom wo
1i jiin be ki nebn. 24 Sin wa yé olifi ya subu bua pen’
kumuoku ni ya sighen bi taa' ne ki nebn' olifi ya
sucaankaabu bo nno, a yé usigbencaan ne, na yé
busubu nno ya sighenmdn. Nno ne Uwien ye wo
1 jiin ki nebn busucaankaabu nno ya sighenmasn

bu’bo la, narili faa.

Israyel ke li nmere ne

25 N’yaabe, n yie 1i toke ne tighebolkaar tuba ne,
no ni la li maaleh ki teh ni yé biyenfodenb. Israyel
yaab biba li li ymobe uyufaa ne haali nin uyo wa
ba na yé Israyel yaab ke li paan Uwien ya sen bo.
26 Nno ne Israyel yaab ke 1i pmere, ten ni kele' ma
*Uwien ya gbonku ni. Ni kele' ki ye:
«Unmienl li 1ie Siyon ya du ni ne,
ki gben Sakob ya yaabii ya biil.
27N li gben bi'bicre,
n li cuo nin be kujotieku kua nno nino.»

28Ty, bi yie' tighemonmont ma nno, ne ki kpende'
Uwien ya nennendb 1o ninbi ne 1 jonde. Ama
Uwien bie ki yie be ne ki rie bi’yaajeb bo, kime won
ne la gende' be ki tien' u’yaab. 29 Kime Uwien pun’
unil bupaabu bua la, wa licbeh ki teknh bu, u ti
yin' unil la, u yin' wo ne, wa lébreh u’yenmaale.
30 Imdn, uyo bo ni'mo pa la boh Wien. Ama
fenfenno *Sufmbe a bon' Uwien ma nno ne u muo'

ne m1Cs(:skm 31Fenfenno ba bon' Uwien ma nno ne
Uwien muo' ne micecekm. Nen ne li cére Uwien 1
muo bi'mp micecekm. 32 Kime Uwien kuon' binib ke
uyufaa ni, 5o wo 1i muo bi’ke micecekm ne.

Uwien ya yebn na nmobe kpaanm
33Bo! Uwien ya faal mo laan yebe-a!
Uyenfuom nin u’benm yebe ceen ne!
Nil pa 1 fre ki bende u’yenmaale,

ka 1 fre ki bende u teh ma bo mo.
34 «pme ben Yonbdaan ya yenmaale?

Nme li fre ki ghiere wo?
35 Bii nme kpie' ki de' wo nibonn,

1o wo 1 jiin ki pe wo?»

36 Nibonn ke fien' won saan ne. Won ne cére' ni'ke
te, ne won si ni'’ke mo. Won si ukpicke uyo wa na
nmobe gbhenm. Ami.

12

Kristo yo li ypmobe mitetem ma

1 Nen bo, n’yaabe, Uwien ya nimdnt bo ne
n ghiereh ne ni taa ni'ba ki de Uwien ten
kitotuorwenk ka fuobe, ki mon, ki songe Uwien
ya yenm. Nen ne yé mipum ma songe Uwien ya
yenm. 2Nila li te ten unendun wuu ya nib. Ama
cére men Uwien 1 lébre ni'yenmaale ki de ne
iyenmaalfaan njo ni li sekndeh ki bende Uwien yie
na: na mon, ka pore' niba, ki songe u’'yenm.

3 To, Uwien de' nni bupaabu bua nno bo, ne n
tokeh ni'ke ki teh ni la 1i buh ni'ba ki gebreh ni kpe
ma bo. Unil ke 1i tuore ki bende u yé wa, ki li buh
u’ba ki kpdandeh Uwien cére' u teke' Kristo ki jin'
ma bo. 4 Unisaal ya gbenent te tuba ne, ki nmobe
ighenenbel 1 yebe. Ama i'’ke pa te tuon. > Ti'mo
yaam te nno ne. Nin ti yebe ma ke nno ti taan' nin
Kristo ma nno, tijite tighenent tuba ne, ne wa ke yé
tighenent nno ya ghenenbel ki tuuke i’to bo. 6Uwien
ya juokm bo ne u de' ti'’ke bupaabu jeje. Nen bo,
Uwien de' wa unobonsokn ya paabu la, udaan 1 li
sokndeh ki kpaandeh Uwien de' wo mitekjim ma
bo. 7Uwien de' wa bupaabu wo 1 li toreh binib la,
wo i litoreh. Uwien de'wa bupaabu wo 11 li woknh
la, wo 11 1i woknh. 8 Uwien de' wa bupaabu wo 1 li
saakreh binib ya gbenent la, wo 11 1i saakreh binib
ya gbhenent. Uwien de' wa bupaabu wo 1 li punh



Erom yaab 12:9 Xxxii Erom yaab 12:20

binib tibont la, wo ri li punh ki la cuoleh. Uwien de'
wa ticient wo 11 1i likeh binib la, wo 11 1i sonh u’tuonl
monmonm. Uwien de' wa bupaabu wo 11 li muoh
binib micecekm la, wo i 1i muoh be nin lifesongl.

9Nili yie binib imdnmdn. Cére men ni'nun 1 li
mbdnnamonyatienmbo, kilinennabre. 19Niliyie
tob ten ninjicb yie tob ma bo. Ni li riikndeh ki boh
tob, ama ni cére mibom 1 li kpiereh ki rich ninbi.
111i yie men lituonl ki la tiinh gbenenbien. Cére
men ni'nun 1 li m4n Yonbdaan ya tuonl bo. 12 Ni
mobe lidendenl 14 u’saan nno cére men ni’'yenm
1 1i songe li'bo. Ni li nmobe kuminku ijend ni, ki
li kaareh uyo ke. 13 Ni li toreh Uwien ya nib ba
ni pore' be, ki cére ni'nun 1 li mdn bicenb ya tekm
bo. 14Nili kaareh Uwien wo 1i tien binib ba jendeh
ne nno wmonm. Ni li teh wo 11 tien be wWmonm, ni
la teh wo 11 wie be guium. 15 Li poknh men nin ba
poknh, ki li muoh nin ba muoh. 16 Li lienh men ki
ciih tob bd. La li wongeh men ni’ba, li jiindeh men
ni’ba tingi binib ya nun bd, ki la maaleh ki teh ni
yé biyenfodenb.

17 Unil tien' ne na bre la, la jiin wo na bre. Li
nuunh men ni li teh nd mon binib ke ya nun bé.
18 Ni yé ni li fre, ne ni li fie ninbi ne la, li fiikkndeh
men ki li nme nin unil ke. 19 N'jotiebe, unil tien' ne
na bre la, ninbi nin ni’'yul la nuunh ni tu wo fenl,
ama cére men Uwien ya mutuol 1 fii wo i tien u
li tien ma. Kime ni kele' *Uwien ya gbonku ni ki
ye Yonbdaan ye: «Min ne li tu lifenl, min ne li jiin
unil ke u’tuonl kpe ma bo.» 20 Ni liebe' ki kele' ki
ye: «Mikonm nmobe a’nennend la, de wo wo 1 ji,
urfiuriun ymobe wo la, de wo miriunm. A teh nnola,
ni naan ten a woreh imukuon ne ki cokndeh u’yul

bo.» 21La cére mibierm 11 faake nin nje. Li faa nin
mibierm a’monm bo.

13

Liboh men udu ya cienb

1Unil ke 11 1i boh bicienb ba likeh udu nno. Kime
nil na yé cien 1o Uwien na tien' wo cien. Ba ke yé
udu ya cienb nno, Uwien ne tien' be bicienb. 2 Nen
bo, wa ke yie' udu ya cien ya fiobu bé la, u yie'
Uwien sien' ki ye nen li te ma bo ne. Unil teh nno
la, u nuunh u’ba bo utudere ne. 3 Nno ne binib ba
teh nd mon na fenge udu ya cienb, ba teh na bre
ne fenge be. Nen bo, na yie 4 1i fenge be la, li teh
na mon, 1o be 11 li pekeh ne. 4 Kime udu ya cienb
sonh Uwien ya tuonl 14 li pukn y¢ a li te monmonm
ne. Ama a teh na bre la, li fenge. Kime na yé fenm
ne udu ya cienb ymobe usen be 1 dere a’tub. Bi
dieh binib ya tub la, bi sonh Uwien ya tuonl ne be i
wuon ki ye Uwien ya mutuol fih ba teh na bre bo.
>Nenbo, nayé niboh uduya cienb ki fenge utudere
baba ne. Ama ni boh be kime ni’'yenm ni, ni ben ki
ye nen ne mon.

6 Nen bo ne ni peh lenpo. Kime lenpotekb nno,
Uwien ne sien' bi'mo be 1 1i sonh 1i ya tuonl nin
inunmdn. 7Li teh men unil ke u kpe ni li teh wo
na. Lipeh men lenpo ki dienh bilenpotekb, kili pch
tikre ki dienh tikrtekb, kili boh ba kpe nili boh be,
ki li selndeh ba kpe nili selndeh be.

Liyie men tob
8 La ymobe men uba fénl. Lifenbaabl 1a ni li
nmobe l¢ si: ni li yie tob ne, kime unil wa yie u’to
la, udaan bon' *yiko ye na ke nno ne. 9 Imdn, *yiko



Erom yaab 13:10 XXXV Erom yaab 14:4

wa ye: «La teh naymaal, ki la ku nil, ki la suh, ki
la nymobe nunfoke uto ya bonn bo» nin wa ke sien’
nno taan' ki te yikobaab wa ye: «Liyie a’to ten a yie
a’ba ma bo» nno ni ne. 10Unil wa ymobe miyiem na
teh u’to nd bre. Nen si unil ymobe miyiem la, u boh
*yiko ye nd ke nno ne.

Bonde men ki li gu Kristo ya baam

11 Ts, n lienh nno kime ni ben ti te uyo wa. Niyé
uyo wa ni li finde miguonm bo ne. Kime lidaali 1a
tili nmere nno yaji foke ten lidaali 14 ti teke' Kristo
ki jin' nno. 12 Kuyoku gebre'-a! Kutaaku ya wendm
na ji foke. Nen bo, cére men ti daan licinfiunl ya
tuonl, ki béle kuwenwenku ni ya jewent. 13 Cére

men ti li te monmonm ten binib te ma uwien ni.
Cére men tila li yie uninfenjin, ki la riuh ki yibeh,

kila teh sonsondl, ki la teh fenfenm, ki la konh jer; ki
la ymobe nenk. 14 Taa men Yonbdaan *Yesu Kristo
ki tien ni’lier], ki la ji 1t de ni’gbenent sen tu 1 tien
tu yie na.

14

La biindeh men tob jier ya jim bo

1T, teke men wa nja faa tekjim ni, ki la nich nin
wo u maaleh ma bo. 2 Nba la, uba li fre ki maale
ki ye tijier tuba npa koo u’tekjim bo, ki le wa na
faa tekjim ni nno kuo tinont, ne ki jinh tikpinfer
baba. 3 Wa jinh ni’ke nno, la li séreh wa jinh tijier
tubambe nno. Wa mo na jinh tijier tubambe nno, la
biindeh wa jinh ni’ke nno. Kime Uwien teke' u'mo
ne. 4 A yé nme ki biindeh u’to ya tonsonl-i? U teh ni
mon bii u teh na mon la, ni likeh u’cenbaa ne. Ne u

li tien n¢ 11 i mon ne, kime Yonbdaan li fre ki sere
u’ciek bo.

5 Ni te nno ne 1wentun mo bo. Uba maaleh ki
teh iwentun iba cen' i’to ne, uto mo maaleh ki teh
i’ke te miba ne. Unil ke 1 1i teh u maaleh ma bo.
6 Unil wa boh liwentunl liba ki cen' i’to 1a, u boh 1¢
ki selndeh Yonbdaan ne. Unil wa jinh ni'ke la, u
jinh ki selndeh Yonbdaan ne, kime u faareh Uwien
ne ki yaan ki ji. Wa mo na jinh tijier tubambe nno,
wa jinh tu ki selndeh Yonbdaan ne, kime u'mo ya
jinh tu ki faareh Uwien ne. 7 Ti'ni uba na fuobe ki
de' wba. Uba mo na kpuokeh ki dienh uba. 8 Ti
fuobe la, ti fuobe ki de' Yonbdaan ne. Ti ti kpo' la,
ti kpo' ki de' Yonbdaan ne. Nen bo ne ti fuobe bii ti
kpo'la, ti yé Yonbdaan yaab ne. 9 Kime Kristo kpo'
ki mekre' bitenkpiib ni, o wo 11 1i yé bitenkpiib nin
binifuob ke ya Yonbdaan ne. 10 Ne sin, ni te nno
la, be tien' a biindeh a’to? A’mo, be tien' a séreh
a'ninje? Ti'ke li jo ki sere Uwien ya nun b6, ne wo 1
bu te tibuur. 11 Kime ni kele' *Uwien ya gbonku ni
kiye:

«Min Yonbdaan wa fuobe ne len' ki ye:

nisaal ke nisaal li ghaan n’nintuoli,

ki yaare u'riobu ki ye min ne yé Uwien.»

12 Nen saan ne unil ke li toke [Uwien] u tien' ma bo.

Uba la cére u'to ri ture Uwien ya sen ni

13Nen bo, cére men ti daan' tob ya biinm. Nili ce
nd bo si: ni la tien' niba n¢ 1 tuln ni’'yo Uwien ya
sen ni, ki cére wo 1 ko libiil ni. 14 Yonbdaan *Yesu
bo, n monbe ki ben ki ye jier tuba nja yé joknt. Unil
ye tijier tuba yé tijoknt la, tu yé tijoknt won baba
bo ne. 15 A jinh tijier ki ben ki ye ni li saa a’to ya
yenm la, na ji kpe yiem ya sen. La cére Kristo kpo'

unil wa bo nno 1 juore fenm a jinh tijier ta nno

bo. 16 La cére men nibonn nd mon ki de' ne nno
1i li yé nibonn na bi'tob li suke ne ni’bo. 17 Kime

Uwien ya bel na yé jim nin Aunm ya gher. Li yé
tibont ta *Mifuoriaanm dienh te tu nno ya gber ne.
Tun si: tighemdnt nin uyenduon nin uyensonge.
18 Unil ymobe mi ya tetem, ki sonh ki dienh Kristo
la, Uwien ya yenm songe u’bo ng, ne binib pekeh
Wo.

19Nen bo, cére men tili nuunh na li cere tili kpe

buriobu, ki li cére ti'ni wa ke 11 li faakreh mitekjim
ni. 20 La saah Uwien ya tuonl tijier bo. Imdn, jier
tuba na yé joknt, ama na bre si: unil li ji tijier ta n¢
1i tuln u'to Uwien ya sen ni ne. 21 Na mon si: 4 daan
tinont nin midaam nin tijier ta ke li tuln a’yo Uwien
ya sen ni ne. 22 A’tekjim bo a ymobe iyenmaale ke
tuyabontbola, céreneilite a’fel ni Uwien ya nun
bdé. Unil wa jeke' wo 11 tien nibonn u’yenmaale nja
biindeh wo la, Uwien ya monm te u’bo ne. 23 Ama
unil jinh tijier ki jieh la, u biindeh u’ba ne Uwien
ya nun bd. Udaan jieh ma nno, wa teh mitekjim ye
ma bo, kime na ke nja yé tekjim yaann yé ibicre ne.

15

Litoreh men tob be 1i faake mitekjim ni

1Tinbi ba faa mitekjim ni nno, ni mon tili toreh
ba na faa tekjim ni nno ne bi’jiint ni, ki la li nuunh
tili teh ti'yenm yie ma. 2 Cére men ti'ni wa ke i li
teh na songe u’to ya yenm, ki mon ki de' wo, ki li
toreh wo wo 1i faake mitekjim ni. 3 Kime Kristo na
1a nuunh wo 1 li teh u'yenm yie ma. Ten ni kele'
ma *Uwien ya gbonku ni ki ye: «Ba sukreh e nno,
ya suk juore' min bo ne.» 4Na ke 1a kele' *Uwien

ya gbonku ni uyo bo nno, ni 1a kele' ne 1 wokn te
ne. Nila kele' ne 11 de te kuminku nin uyenduon o
ti i ymobe lidendenl ne. > Uwien wa yé kuminku
nin uyenduon ya daan nno, 11 cére ni li lienh ki
ciih tob bd *Yesu Kristo yie ma bo, 6 o ni'’ke 11 taa
iyenmaale iba ki kpaan buriobu, ki peke Uwien,
ti’'Yonbdaan *Yesu Kristo ya Baa.

Kristo baa' unil ke bo ne .
7Nen bo, li teknh men tob ten Kristo teke' ne ma

no n¢ 11 de Uwien ukpicke. & N tokeh ne ne, Kristo

1a tien' *Sufmbe ya tonsonl, o Uwien la puon'

bi'yaajeb nd nno n¢ 1 tien ne. Nen ne wongeh ki

teh Uwien yé umemdndaan. 9 Kristo baa' jo ba na

yé *Sufmbe mo 11 kpicke Uwien ki rie u muoh binib

micecekm ma nno bo ne ten ni kele' ma *Uwien ya

gbonku ni ki ye:

«Nen bo ne n li peke ye inibol ke ni,

ki g¢ iyuon ki donde ne.»

10N tf kele' ki ye:

«Ninbi iniboto nno,

li poknh men nin Uwien ya nib.» 11 Ni ti liebe' ki
kele' ki ye:

«Ninbi inibots ke,

li pekeh men Yonbdaan,

inibol ke 11 1i dondeh wo.»

12Esayi molalen' ki ye:

«Unil uba li e Yese ya bol ni,

won ne li fii ki li ymobe mituom inibol ke bo,

inibol ke li ymobe lidendenl won bo ne.»

13 Uwien wa yé lidendenl ya daan, 11 de ne
uyensonge nin uyenduon ki ghien isen ke ni, ki
nie ni'tekjim bo, o *Mifuoriaanm ya tuom 1i cére
ni’dendenl nno 1 li yebreh ki ghiekeh.

Pollienh u’tuonlbo

14 N’yaabe, ninbi ya buol won, min nin n’yul
ben n’'yenm ni ki ye ninimdnt yebe ki ghien', ni
)mobe mibenm isen ke ni, ki li fre ki li ghiereh tob.
15 Nin nen ke n menge' lifel ki kele' kugbonku kuu
ni nibembe saan, no 1 tiere ne tigber ta ni kpie' ki
cii' tu yo ne. N kele' nno ki rie Uwien 1a de' nni
bupaabu bua 16 ki tien' nni *Yesu Kristo ya tonsonl
ba pa yé *Sufmbe saan nno ne. N sonh lituonl
nno ten utotuorke ne, ki tokeh ba na yé *Sufmbe
nno Uwien ya ghemonmont, 1jo be 11 1i yé lituorl 1a
*Mifuoriaanm cére'li yé Uwien yaal, wyenm songe
li'bo. 17 *Yesu Kristo bo ne n li fre ki jebn n’ba n

sonh lituonl 13 ki dienh Uwien nno bo. 18 Kime ma
i fre ki menge f¢l ki len niba bo, ki kende Kristo

taa' nni n son' lituonl 1a ki cére' ba na yé *Sufmbe

boh Uwien nno bo. Nlenm nin n’tuon ni ne u
tien' ng, 19 ki fic miyokm ya bont nin Uwien ya

Fuorfiaanm ya tuom bo. Nno ne n fre' ki toke' Kristo
ya ghemonmont ni’ke saan, ki nen' Yerusalem ki ti
baa' Iliri ya tinfenm ni. 20 N'nun la mbn 1 toke
tighemonmont nno nib ya laan 1a cii' Kristo ya yel
na saan nno ne, kime ma 1a yie 1 yuon uba ya
tenpuul bo. 21 N1a yie 11 tien ten ni kele' ma *Uwien
ya ghonku ni nno ne. Ni kele' ki ye:

«Ba la toke' binib ba u’gber nno 1i le wo,

ba njala cii' u’gher nno li cii ta.»

Polyiewortjo Erom bo
22 Nen ne 1a tuu ki piendeh nni ki cére' ma fre'
ki baa' ni’saan. 23 Fenfenno ma ji nmobe tuonl iten
nno ni. N rien' ibin ibin ki nuunh 11 baa ni’'saan, ne
kalaa' bonl. 24 Ama n yie 1 jo Espana. N daan n joh

ne la, il e ki le ne, ki jonde ni’tontokn bo waamu o

nitorennin baani’bd. )
25 Ama fenfenno, n laan joh Yerusalem ne Uwien

ya nib ya torm bo. 26 Kime Kristo yaab ba te
Maseduonn nin Akayi ya tinfenm ni nno cekre'
bi’'yenm be 11 tore Kristo yaab ba yé bijiinb ki te
Yerusalem ni nno. 27 Imdn, bi la cékre' bi'yenm ne,
ne ni li bi kpe be 1 tore be ne. Kime *Sufmbe laa’
Uwien ya monm ma nno, bi ghiire' me nin ba nayé
*Sufmbe ne. Nen bo ne ni kpe ba na yé *Sufmbe mo
1i ghiire bi’bont nin Sufmbe. 28 N taan' mipum nno
ki gben', ki taa' ki jon' Yerusalem ki ti de' be la, n li
1ie ni’saan ne ki yaan ki jo Espafia ya du bd. 29Ne n
ben ki ye n we ni ni’saan la, n li baa nin Kristo ya
monm ma yebe ne.

30N’yaabe, ti'Yonbdaan *Yesu Kristo bo nin *Mi-
fuoriaanm ya yiem bo, ne n ghdanh ne, ni tore nni
ki li kaareh Uwien ki dienh nni, 31 5o wo 1 fien
nni Sude ya tugbendenb ya nuo ni, ki li kdareh
wo mo ki teh wo 11 cére mipum ma n tuke me ki
joh Yerusalem b6 nno, Uwien ya nib 1 ti teke me
monmonm. 32 Nnone Uwien tuo'la, nli baa ni’saan
nin uyensonge, ki fuore waamu. 33 Uwien wa yé
uyenduon ya daan 11 li te nin ni’ke. Ami.

16

Ifuonde
1Ts, n yie ni teke ti'ninse Febe ne. U yé wa sonh
Kristo ya taanl 1a te Sankre ya du ni nno ni ne.
2Yonbdaan ya yel bo, teke men wo ten ni kpe be 1t
li teknh Uwien ya nib ma bo. Uyo wa ke u 14 cicke
ni tore wo la, ni tore wo. Kime won monon la tore'
binib bi yebe. U 1a tore' min monon.

3 Ni fuonde Prisil nin Akilas ki de nni. Bi yé
n’tonsonlieb ne *Yesu Kristo ya tuonl ni. 4 Bi 1a
nuunh be 11 ymien min ne ki ti benh be 11 kpo. Nen
bo ne n faareh be. Na yé min baba ne faareh be,
Kristo ya tdan yaab ba na yé *Sufmbe nno mo ke
faareh be ne. 5 Ni fuonde Kristo yaab ba taakeh
bi’den ki kdareh nno mo ki de nni. Ni fuonde n’jo
Epayinet ki de nni. Won ne kpie' ki teke' Kristo ki
jin' Asi ya tinfenm ni. 6 Ni fuonde Mari ki de nni.
U’gbenent ben' ni’bo ceen ne. 7 Ni fuonde n’ninjicb
Andronikus nin Yuniyas. Min nin ben ne 1a te
lipekl ni. Bi nmobe liyel *Yesu ya tondb saan. Bi
kpie' ki teke' Kristo ki jin' nin nni monon.

8 Ni fuonde n’jo Ampliyatus ki de nni. N yie wo
ki ghien' Yonbdaan bo ne. 9 Ni fuonde n’jo Urben.
U yé ti'tonsonlie ne Kristo ya tuonl ni. Ni fuonde
n’jo Stakis mo ki de nni. 10 Ni fuonde Apeles wa
wuon' ki ye u monbe ki yé Kristo yo nno ki de nni.
Ni fuonde Aristobul nin u’'den yaab. 11 Ni fuonde
n’den yo Herodiyon, ki fuonde Narsis nin u’den
yaab ba pe Yonbdaan bo nno. 12Ni fuonde Trifenn
nin Trifos ba ya gbenent ben' Yonbdaan ya tuonl
ninno, ki fuonde ti’jo Persid wa mo ya gbenent ben'
Yonbdaan ya tuonl ni nno. 13 Ni fuonde Yonbdaan
ya tonsonmdn Lufus nin u'naa wa yé n'mo ya naa
nno. 14Ni fuonde Asenkirt nin Flegon nin Hermes,
ki fuonde Patrobas nin Hermas nin ti’'ninjieb ba te
bi’saan nno. 15Nifuonde Filolog nin Yuli, ki fuonde
Nere nin u'ninse nin Olimpas nin Uwien ya nib ba

ke te bi'saan nno. 16 Ni fuonde ni’tob monmonm.
Kristo ya tdan yaab ke fuondeh ne.

Igbierforke

17 N'yaabe, n gbdanh ne ne, liikke men ni'yul bo

nin binib ba boreh ne ki céreh ni tureh nno. Ben
ne nieh nin bi 13 toke' ne Uwien ya gber ta nno. Ni

la nekndeh bi ya nib, 18 kime ba yé ti’'Yonbdaan
Kristo ya tonsonb. Bi sonh bi’por bo ne, ne ki
nmobe unionmaa, ki lereh binib ba ya benm ya yebe.
19 Ninbi ben won, unil ke ben ni nmobe mibom ma
bo. Nen ne cére' n’'yenm songe ni’bo. N yie ni li
nmobe miyenfuom ki gbien, ki li teh nd mon ne,
ki li ceke ki lokeh na bre. 20 Na 11 wuoke Uwien,
uyenduon ya daan, li cére ni te ki mere *Satan.
Ti’'Yonbdaan *Yesu 11 juoke ne.

21 N’'tonsonlie Timote fuondeh ne. N’den yaab
Lusiyus nin Sason nin Sosipater mo fuondeh ne.

22 Min Tetiyus wa Pol cere' n kele' kughonku kuu
nno mo fuondeh ne Yonbdaan ya yel bo.™

23 Gayus wa teke' min Pol nin Kristo ya taanl
yaab ke ya cenku nno mo fuondeh ne. Erat wa
yuuke udu wuu ya like nno mo fuondeh ne. Ti'ninje
Katus mo fuondeh ne.

[ 24 Yonbdaan *Yesu Kristo 1i juoke ne. Ami.]t

25 Cére men ti kpicke Uwien. U nmobe mituom
ma li cére tili faa mitekjim ni. N tokeh *Yesu Kristo
ya ghemonmont ta nno ne ye nno. Tu 1a buo ne haali
uyo bo ne Uwien kpiire' tu, 26 ki cére' fenfenno tu
te upaan bo. *Uwien ya riobonsoknb la kele' tu
bi’gbont ni ma nno ne cére' tu ji te kuwenwenku
ni. Uwien wa tuu ki te nno, ne 1a sien' ki ye inibol
ke 11 cii tu, o ki li nmobe mibenm ki teke wo ki ji ki

* 16:22 Polnin u'yulpa cinbe ki kele' kugbonku bugben. Ulienh ne

uje uba cengeh ki kich bi yih wo Tetiyus. T 16:24 Bi kpice' ki kele'
tighont ta nno ya tuba ni migbiirm 24 na te tu'ni.

li boh wo. 27 Uwien baba ne yé uyesnfodaan, ki kpe
ukpieke uyo wa na nmobe ghenm *Yesu Kristo bo.
Ami.

